
बदलते युग के साथ हर चीज़ का आधुनिकीकरण होता जा रहा है। जरूरतों के हिसाब से हर सेवा को सुलभ बनाया जा रहा है। पहले के दौर में दस्तावेजों को समेटने के चक्कर में फाइलों का अंबार लग जाता था, परंतु चार्ल्स चक जेश्की की वजह से अब हमें ढेरों फाइलों की आवश्यकता नहीं होती है बल्कि अब हम अपनी अनगिनत फाइलों को अपने फोन में ही पीडीएफ के रूप में संभालकर रख सकते हैं। लेकिन दुख की बात तो ये है कि सबको इस महत्वपूर्ण सेवा का लाभ देने वाले चार्ल्स चक जेश्की अब इस दुनिया में नहीं रहे। 

सॉफ्टवेयर निर्माता कंपनी एडोब के सह-संस्थापक और पोर्टेबल डॉक्यूमेंट फॉर्मट तकनीक का विकास करने वाले 81 साल के चार्ल्स चक जेश्की का 16 अप्रैल, शुक्रवार को अमेरिका में निधन हो गया। अडोबी कंपनी की स्थापना भी जेश्की ने ही की थी, वह सैन फ्रांसिस्को बे एरिया के लॉस आल्टोस उपनगर में रहते थे। उनके निधन को कंपनी ने तकनीकी उद्योग के लिए बड़ा नुकसान बताया।
 
संडे स्पेशल : अमेरिका के अफगानिस्तान से सेना वापस लेने का फैसला सही या गलत ?
 

जैसे ही उनके निधन का समाचार एडोब के सीईओ शांतनु नारायण को मिला उनके द्वारा कंपनी के सभी कर्मचारियों को एक ईमेल भेजा गया जिसमें उन्होंने लिखा, ‘‘यह पूरी एडोब कपंनी और प्रौद्योगिकी जगत के लिए बहुत बड़ी क्षति है जिनके लिए वह (गेश्की) मार्गदर्शक और नायक रहे।’’
78 वर्षीय उनकी पत्नी नैंसी नान जेश्की कहती हैं कि जेश्की अपने काम पर बेहद गर्व करते थे लेकिन इसके साथ ही वह अपने परिवार का भी पूरा ख्याल रखते थे। वो स्वयं को दुनिया का सबसे खुशनसीब व्यक्ति मानते थे।
जेश्की ने कार्निगी मेलन विश्वविद्यालय से डॉक्टरेट की। शुरू शुरू में उन्होंने जेरॉक्स कंपनी शोध केंद्र के लिए काम किया। यहां काम करते हुए उनकी भेंट वारनोक से हुई। दोनों ने मिलकर वर्ष 1982 में अडोबी की स्थापना की और मिलकर सॉफ्टवेयर विकसित किए।
 
अंतरिक्ष में मानव उड़ान को हुए 60 साल, जानें कौन थे यूरी गागरिन
 

वर्ष 1992 में उनका किडनैप भी हुआ था। दफ्तर से ही दो लोगों द्वारा बन्दूक का डर दिखकर उन्हें बंधक बना लिया गया और चार दिन तक बंधक ही रखा। जब फिरौती के रूप में 6.50 लाख डॉलर दिए गए जब जाकर उन्हें छुड़ा लिया गया।
पोस्टस्क्रिप्ट जेश्की की कंपनी अडोबी का पहला सॉफ्टवेयर था। यह कंप्यूटर के माध्यम से लिखित चीजों, तस्वीरों आदि को कागज पर प्रिंट करने में कारगर साबित हुआ। आज पूरे विश्व में फैल चुके कंप्यूटर से प्रिंटिंग के क्रांतिकारी उद्योग की शुरुआत जेश्की ने की, जेश्की की वजह से कंपनी द्वारा यूबिक्विटस पीडीएफ, एक्रोबैट, इलस्ट्रेटर, प्रीमियर प्रो और फोटोशॉप जैसे सॉफ्टवेयर विकसित किए गए ।

हर बड़े सफर की शुरुआत छोटे कदम से होती है। 11 नवंबर 2001 को शुरू हुआ ‘दि संडे पोस्ट’ का सफर लगातार जारी है। हम सफलता से ज्यादा सार्थकता में विश्वास करते हैं। दिनकर ने लिखा था-‘जो तटस्थ हैं समय लिखेगा उनका भी अपराध।

